
Tilebbow Matis

Tlasé VI1-V111 spodleczny szkote
(2 tczbowé godzéné)

Ztoté snienié Techa Badkowsczégo
- czwiczenia(% leteracczim tekaet%&

Hewo je bédénk zajméw spartaczonéch z postacy Le-
cha Badkowsczégo, chtérnégod rok dbchodémé latos we
Gdunsku. Spodlim do jich przeprowadzenié mda wéjim-
czi bojczi Ztoté snienié i zréchtowdné do nich czwiczenia,
Opiarté o proca z teksta.

Badkowsczi Lech (ur. 24.01.1920, um. 24.02.1984) -
kaszébsczi a pomorsczi spoléznowi dzejorz, sygnatariusz
zélnikowéch porozmieniéw, publicysta, dolmacz Zécégo
i przigodéw Remusa na polsczi jazék, usddzca taczich do-
kazéw jak: Odwrécona kotwica, Potéw nadziei, Pomorska
mysl polityczna, a téz bojkow Ztoty sen (kasz. Ztoté snie-
nié) a Zakleta krélewianka (kasz. Zaklaté krélewdnka).
Ztoty sen (kasz. Ztoté snieni€) - bojka usddztwa Lecha
Badkowsczégo, jakd wészta dréka w 1957 roku. Powsta
jakno darénk dl6 cérczi pisarza - Stawiné. Ji wéwzorka
prawdopodobno béta boéjka Wilk i jegdo podfriszték,
chtérna ukéza sa w ,Grifie. Pi$mie dla spraw kaszub-
skich” w 1909 roku. Je ona gtabok Usadzoné w ka-
sz€bsczi kulturze. Prof. dr hab. Hana Makuro6t-Snuzék
z Gdunsczégd Uniwersytetu w 2009 roku dokona ji
adaptacji (z dolmaczénka) na bina pt. Ztoti spik. Zos la-
tos (w roku bédowdénym Lechowi Badkowsczému) sta-
ra Kaszébsczégd Forum Kulturé w Gdini a Muzeum
Kaszébsko-Pomorsczi Pismienizné i Muzyczi we Wej-
rowie 0sta wédono ji skaszébiond wersjo, a téz drédzé
polsczé wédanié.

Czwiczenié 1

Przeczétojta gtosno wéjimczi dokazu Lecha Badkowsczégo
Z podzéla na role.

Ztoté snienié
(wé&jimczi)

Na brzézku lasa, pod wésokg chojkg spot wotk.
Stonuszkd dopiérku rozpdczato swiécéc, a on dérch

spot, a okrém te jesz chrap6t. Tej-sej tapg pomujkot
sd po brzéchu, kosnat, a ponemu dali chrapét. Ptoché
wiesoto spiéwaté i gromadzété sa na drzéwiatach kré-
téchno moéla, w jaczim wétk tak diugo odpocziwot.
Jeden dzédzén skoknat na nd wésoka chojka a mocko
uderzit dz€ba wew pien. Baszka spadta wétkowi prosto
w knéra. Urzasti zerwdt sa a rozezdrzot.

- Céz to? - wrzasnat. - Céz je 16z? Napadénk?... Nig,
nicht mie nie napodt. Chtéz bé sa na to dét! - ugwésnit
som se, widzacé, ze wkot je spokdjno, a dzén stot sa
baro piakny.

[...]

Timczasa wotk, tarzajacé sa po zemi, dali nieléto-
scéwie czichot. Nick go w nym sztérku nie intereso-
wot kur. Chcot leno, cobé skunczéto sad no nieubétné
swadzenié wew knérze, od jaczégd robito mu sa
czerwdno a czoérno przed oczama. Kureszcze, ocart
knéra o zemia, kask sa obdot. Wezdrzét. Dalek na drze-
wie sedz6t kur. Wotk pogrozyt mu tapg i zawotét:

- Dozd6j-ze, jesz zrobimé rozrachunk. Poznosz tej kréla
laséw.

- Bélno, mda zd6t - odrzeknat buszno kur. - Wew
kurzniku, dze jo jem krola.

W6tk plénat i chcot jesz rzec z niezgara: ,krola midzé
czipkama” - le nie rzeknat, bo prawie czichnat. Udawot
tej, ze nick ju nie czéje, nawetka redosnégo pienio,
nékajacégo 16z krola czipkow i usédt na slédnéch ta-
pach, cobé pomésléc nad swojim potozenim.

[..]

. Narbz - dato sa czéc jazgotanié. Wotk sa zerwdt.
Uzdrz6t naprocém se psésko.

- Chto tu wot6t za pomoca? - zawotot zadichény tész.
- Chto té jes? - zapitot wotk.

- Té tego nie wiesz? Jem Burk, wachtorz széku i pro-
cémnik rabusznikéw.

- Ala weter. Né jo... to tuwo prawie ni mdsz nick do
roboté. Szék je, a rabusznikédw ni ma. Koza a kozlatka

NAJO UCZBA, NUMER 9 (141), DODOWK DO,,POMERANII”




KLASE VII-VIIl SPODLECZNY SZKOLE

stéchajg sa mie i wsz&tko je, jakbé miato béc.

- Zar6 sa doznédmé - odrzekt Burk i rzeknat do kozé. -
Czeg0 od waju chce nen lasowi remijosz?

- Chce naju wcygnac - zableczata kdza. - Mie i moje
kozlatka.

- Prosza, chce waju wcygnac?

- Jo. | dl6te bleczimé.

[...]
Dzén méj zaczino sa pidkno,
Jidze bélné swinié miaso.

Préwdac, porénk déwno ju minat, rownak také drob-
nota ni mogta felowac prowdzéwému piesniodzejowi,
jak uczit go méster poezéji, stori, wéléniati wotk, zwony
méstra Fracka, chtéren mieszkét wew fenikowsczich la-
sach.

Timczasa swinia przeszta krotko, nie wiedzacé tego,
co na nia zdaje. Wotk zatacyt sa, czej nar6z swinia
z redosnym chrochtanim skoczéta w czerénku jezora.
Wilazta caté w btotkd kol zberku. Wotk ponékét za nig
i przédnyma tapama wpodt w brézgula.

- Stojzé! - réknat z gorza. - To 0zndczd, wélazé! Jes
mojim frisztéka i ce wcygna.
[...]

Cos go mierzéto pod topatka. Z wiblgg Ucemiaga
dwignat sa kask i uzdrzot baszka. Dtugo sa ji przézérot,
a ponemu wzat go gorz, chcot ja podrzec w flédré, ale ni
mi6t mocé, tej leno 0dcésnat na strona.

Czej ju wnet spot, zdéwato mu sa, ze wszétczé do-
mocé zwierzata zebraté sa wkot niego. Kozde z nich cos
gbddato, a w kuncu pospdlno zaspiéwaté:

Zuzkdj wotku pod drzewama
uspiony ztotima czarama.
Tancéjemé nad twoja lezg
a té miodno spij, nieboza.

W6tk z6s gtabok oddichnat, uprawit sa wew lezé i -
wzat go Grzenia. | usnat.

Czwiczenié 2

Rozrzeszta krzizéwka, wpisé€jacé nazwé spartaczoné
ze Ztotim snienim.

HEN
|

—=INjo|w|SIOR][o > |w

1) Miono pséska z béjczi.

2) WOtk spot pod...

3) Prowdzéwi ... nie dbd o drobnoté.

4)  Krél midzé czipkama.

5) Bibdtkowato z wotka.

6) Méta sid w brézgulé.

7)  Co robit wotk, czej wszétczé zwierzata mu spiéwaté?
8) Miono méstra z fenikowsczich lasow.

9) Nénka kozlatkéw.

10) Jaczi méltéch chcot so zréchtowac wotk ze swini?
ODPOWIESCE:

Burk, chojka, piesniodzej, kur, psésko, swinia, spot, Frack,
koza, friszték

Czwiczenié 3

Przettémaczta na polsczi jazék frazé, jaczé sa w tekscé
zaznaczoné bolda.

1)
2)
3)
4)
5)
6)
7)
8)
ODPOWIESCE:

w nos, ktdz by $miat (kto by sie na to odwazyt), jeszcze
sie policzymy, straznik porzadku, wrég zbdjcéw, nie mo-
gta przeszkodzi¢, podrze¢ na strzepy, zrobit sie $pigcy
(zachciato mu sie spac)

Czwiczenié 4

Weészukojta w Internece, chto tacy si pod postaca
méstra Fracka z fenikowsczich laséw a napiszta
w swojich zesziwkach krétka notatka o ti personie.
Podpowiesc: bétto pisorz a dréch Lecha Badkowsczégo.
BEDENK ODPOWIESCE:

Fenikowsczi Frac - Uznony pisorz, autor wielnéch historicz-
néch romanow, poeta, dobiwca Medalu Stolema. Jego léte-
racczi dorébk je przechowiwény w Muzeum Kaszébsko-
Pomorsczi Pismienizné i Muzyczi we Wejrowie.

Czwiczenié 5

Podsztréchnijta w swojich tekstach wszétczé nazwé
zwierzatéw. Mo jich béc 7.

Boczénk: niejedné stowa nét je podsztréchnac czile razy.
ODPOWIESCE:
wotk, dzédzon, kur, psésko, koza, kdzlatka, swinia

Czwiczenié 6

Jak rozmiejeta stowa ze Ztotégo snieni6: nijak nie rechuj
cézq gtépota wicy nigle na swoja mgdrosc? Napiszta
w swojich zesziwkach krétka wépowiesc.

BEDENK ODPOWIESCE:

Jeto Ostrzega przed Uwdzanim jinéch |édzy za lelekdwatéch.
Woért je miec swigda swoji wiadé, réwnak bucha bez mia-
ré nie je bélné. Wiedno téz muszimé rozmiec rechowac
na swoje zdoélnoscé a rozém, bod jinaczi mozemé sa nalezc
w dradzi jeleznoscé.

Czwiczenié 7

W6tk miot ztoté snienié. Wiera Wa téz miata ju w zécym
taczé snienié. Namalujta obrozk z taczégo snienio -
kozdi swéj malénk. Z malénkéw mozeta zréchtowac
szkotowi wéstowk.

Malénk: Marian Busler

Tilebbéw Matis

Czwiczenié 8

Wotkowi na tep spadta baszka. Weébierzta sa do lasu (ze
starkama, tatkama, szkélnym, dréchama) i nazbiérojta
rozmajitéch baszkéw. Z néch, jaczé jesta zebrelé, Usadzta
godowé ozdobé np. wiénce, swiéczniczi itd. Jezlé na
poczatku godnika badze szkotowi kermasz, tej mozeta je
ju wéstawic do sprzedanio.

kaszébsczi skaut, atutér wédony w 2019 r. ksqzczi Pszczota to dar Bozy. Rzecz o pszczelarstwie ludowym na Kaszu-
bach. Przédnik, a téz jeden z zatézcéw Karna Kaszébsczi Mtodzézné ,Nowb Tatczézna'. Je absolwentd Salezjarisczégo
Oglowosztétcqcégo Licetim w Rémii i latos pisét maturd. Jego ndwidkszé pasjo to etnografib, a mitota - Kaszébsko.

Pailéna Waserské

Tilasé 1-11 strzédny szkote
(2 iiczbowé godzéné)

. Jeden je swial, ledzy i diobtow, bo dicblé lo aq leno taczi...”

Céle uczbé

a)

Wiadta:

Uczén znaje dsoba Lecha Badkowsczégo.

Uczén znaje dokdz Sqd Nieostateczny L. Badkowsczégod
w dolmaczénku Zbigdrza Jankowsczégd na kaszébsczi
jazék.

Uczén wié, kogum je Purtk, Smatk, Slédnik i znaje
jiné postace didbta tak w kaszébsczi, jak i polsczi
|Eteraturze, a téz jich opisénczi w Stowniku gwar
kaszubskich na tle kultury ludowej ksadza Bernata
Séchté.

Umiejatnoscé:

Uczén rozmieje nalezc w léteraturze i dobrze faczéc
ze sobg rozmajité wéjimczi (zadanié i znaczenié
pozazemsczich mocow a namienienié bohaterow
dokazu).

Uczén widzy réznica w opisénkach i znankach diobtéow
w rozmajitéch zdrzédtach.

Uczén rozmieje rozwinac zdanié: ,Jeden je swiat,
[édzy i dibbtow, bo dioblé to sg leno taczi...”.

Metodé i formé roboté

Szukanié: Uczniowie przé pomocé szkdlnégd
przébbcziwaja so ,pieczelné historie” i postace
diobtéw z léteraturé. Méslg i godaja 0 tim, jaczi
Obroz didbta 0Ostot przedstawiony w posobnéch
Iéteracczich dokazach.

Podéwanié: Jeden ze szkotownikéw prezentéje
chudzy przéréchtowdna biograficzng notatka tika-
jaca sa ndéwozniészich faktow z zéco autora drama-
tu.

Robota: Przezérk obrazéow didbta w Sqgdze
Nieostatecznym - Uczniowie szukajg i prezentéja
dzélé, co pokazéja znanczi kozdégo z didbtow.
Diktando: Uczniowie pisza to, co czéja, stéchajacé
drécha, co réchtowot notatka.

Slédny dzél uczbé moé charakter problemowi
i poszukuUjacy: czim je zto i skadka ono przéch6do?

Didakticzné strzodczi i dodowkowé materiaté

Dramat pt. Sqd Nieostateczny L. Bagdkowsczégo
w ttémaczenim Z. Jankowsczégod

Stoworz ks. Bernata Séchté
Nowy Bedeker Kaszubski Tadeusza Bolduana

- péstac disbta w Sadze Nievstatecznym lecha Badkiwsczége

e 3 kortczi A3 (dl6 karnow od postacéw didbtow
z dramatu)

e farwné, malinczé kortczi, co maja klej w sebie i trzi-
maja sa na papiorze, 7,5x7,5 cm (4 farwné lopé)

e pakowi papiér do przéréchtowanio plakatu, kol 100
x160 cm

e stowarze polsko-kaszébsczé, np. Stownik polsko-ka-
szubski Eugeniusza Gotabka

e stowarze synonimow
e tofla

Bibliografio

e  B. Sychta, Sfownik gwar kaszubskich na tle kultury
ludowej, Wyd. Ossolineum, Wroctaw - Warszawa -
Krakow - Gdansk 1967-1976, t. 1, IV, V.

e L. Badkowski, Sgd Nieostateczny, Wyd. Morskie,
1958, ttém. na kaszébsczi jazék - Z. Jankowsczi.

e T. Bolduan, Nowy Bedeker Kaszubski, Wyd. Oskar,
Gdansk 2002, s. 22-26, 402-403.

CYG UCZBE
Wstapné ogniwo
1. Szkdlny korbi z iczniama o postacach diébta zno-

néch jima z jinéch dokazéw w kaszébsczi, polsczi
a swiatowi |éteraturze.

Prziktadé: Jerzi Samp Smetek. Studium kreaciji literackich
i Zakleta stegna, Aleksander Majkowsczi Zécé i przigodé
Remusa (Smatk jakno znanka ztégo, podstapu i zdradé),
Hieronim Derdowsczi O panu Czérlinsczim, co do Pucka
po sécé jachot (Smatk - demdn smutku przesztdtcony
w diébta), Jan Drzézdzon Twarz Smetka, legendé Diébel-
sczé zelésko i Dibbelsczi kam, Adém Mickewicz Pani Twar-
dowska, Juliusz Stowacczi Kordian, Sztefén Zeromsczi
Wiatr od morza (Smatk jakno nen od ztégo i krziwdég, cézy
i wrodzi), Michait Buthakow, Mistrz i Matgorzata, Johann
Wolfgang Goethe, Faust.

Szkélny zadowod pétania i koérbi ze szkolékama: Jaczi je
0bréz dibbta na spodlim néch prziktadéw? Czemu postac
Z pieczelnégo swiata, pojowiajgcd sd midzé lédzama, je
czdsto stabé (niedéznd), gtépasé (gtupd), barzi ztostno jak
léché i n6czdszczi wzbudzd smiéch i Zéczné nastawienié
nizle strach i gérz (w léteraturze)? Czim je dlé waju zté? Jak
rozmiejeta stowo,zté”? Sprébujta so wdarzéc wédarzenia,
jaczé wa bé mogta okresléc prawie stowd ,zté”?

Spodlowé ogniwo

2. Uczniowie w swojich zesziwkach dstéwiaja plac na
napisanié tematu uUczbé. Jeden ze szkotownikéw
prezentéje chudzy przéréchtowdna biograficzng
notatka tikajaca sd néwbézniészich faktow z z&co
autora dramatu. Uczniowie stéchajacé, zapiséja
noéwoézniészé fakté do swojich zesziwkow. Szkol-
ny téz dowoé boczenié na wozné rzeczé. Uczén,
co réchtowét notatka, pisze na toflé title dokazéw
a daté. Uczniowie maja stara pisac w zesziwkach po
kaszébsku. Je to forma diktanda.

Prziktad: Lech Badkowsczi - Urodzyt sd 24 stécznika
1920 roku w Torniu, polsczi i kaszébsczi pisorz, gazét-
nik (artiklé w taczich czadnikach jak: ,Mysl Pomor-
ska”, ,Kaszébé&”, ,Pomerania”, ,Polityka”, ,Zycie Lite-
rackie”, ,Pomorze”, ,Zycie i Mysli”, ,Gtos Wybrzeza”),
dolmacz, spoléznowi, politiczny a kulturalny dzejorz,
wespotutworca  Kaszébsko-Pomorsczégd  Zrzesze-
ni6, podporucznik Wojska Polsczégo. Jeden z zatéz-
céw i przédnikéw Klubu Sztudéréw Pomorania. Jedne
z ndwozniészich dokazow to: Pomorska mysl polityczna
(1945), Twarzq do przysztosci (1978), Zarys historii li-
teratury kaszubskiej (1959), Kaszubsko-Pomorskie Dro-
gi (1978), Piesn o mitosnym wiencu (1961), Bitwa trwa
(1960-1977), Potéw nadziei (1959), Legenda o pustelniku
(1974), Odwrécona kotwica (1976). Przetozit na polsczi
jazék Zécé i przigodé Remusa Aleksandra Majkowsczégo.
W 1978 roku dostét Medal Stolema, a w 1982 roku
Sztapel Swiatopotka Wiodldzégo ztoti klasé. Umart 24
gromicznika 1984 roku. Kaszébsko-Pomorsczé Zrze-
szenié ufundowato w 1986 roku Noédgroda m. Lecha
Badkowsczégo za |éteracczé i eseisticzné dokazé.

Zdrzodto: T. Bolduan, Nowy Bedeker Kaszubski, Gdansk 2002.
Ttémaczénié: Pauléna Wasersko

3. Szkdlny zapiséje temat na t6flé, a Uczniowie
w swojich zesziwkach.

4. Szkdlnydzeli ucznidw na sztéré karna abo Uczniowie
moga podzeléc sa midzé soba. Posobné karna bada
opracowiwaté postace didbtéw z dramatu Sqgd
Nieostateczny, a jedno karno badze wépisywato
znanczi postacéw na spodlim Stowarza ks. Séchté.
Uczniowie w karnach dostéwaja cati tekst dokazu.

Kozdé karno moze wézwéskiwac stowarze (polsko-
kaszébsczi, synoniméw). Uczniowie w grépach dostowa-
ja farwné, malinczé kortczi (kozdé karno jing farwa)
i kortka A3. Zadanim uczniéw je robdta nad nalezenim jak
nowidkszi léczbé stowdw, co okresliwajg didbtéw (1. kar-
no - Slédnik, 2. karno - Purtk, 3. karno - Smatk, 4. kar-
no - znanczi wszésczich diébtéw na spodlim Stowarza ks.
Séchté). Kozda znanka raza z ji synonimama nolezi napisac
na jiny moéti karteluszce. Na kortkach A3 uczniowie maja
nacéchowac wéobrazong so szlachota pasownégo didchta,
pbzni przéklejiwaja na obrézk znanczi, napiséné na kort-
kach. 4. karno nie céchuje obrozkéw, leno pisze znanczi.
5. Kozdé karno, po wékonodny roboce, prezentéje przed
poostatima postac diébta, odkriwajgcé posobica

jegd wéobrazenié bez scyganié motéch kortkow
z formé A3, a doklejiwanié jich do pakowégo papid-
ra (100x160 cm).

Prziktod przestawienid postacé (kozdé wépowiddoné zda-

nié zawiéro zapisoné na 0sébny kortce, jakd w tim sztdce

przenoszond je na pakowi papidr, znanczi opisywajacé
pieczelnika): Mé robilé nad postaca didbta, jaczégo mio-
no to Slédnik. Je 6n némtodszi z didbtéw w dramace.

Dopiérku zaczinb sa Uczéc didbelsczégd warku. Je chitri,

Weészczérzo sa, ragd biatkdm, [Echo o nich gddo, chce je ze

sobg wadzéc. To jistny cégdn, podskocajk itp.

W naszim wéobrazénim mogt wézdrzec tak... (tuwo

wszéscé ju widza obrozk)

Prziktadé opisénku do posobnéch postacow:

1) Slédnik

e znanczi wedle |éteracczégd dokazu —ni mé strachu,
mani, kusy, zdostéwo na léché drodzi, nieustésznik,
niekarus, dréusz, lubi psocéc / psotny / brojarsczi /
nipocy / nieustészny, mtodzonk;

e znanczi wedle Stowarza ks. Séchté -‘diabet, zty
duch’, jezdzy na swini / wolno chodzy, mé strach
krziza, moze wzac do piekta, zti, ceszi sa, jak chto
grzeszi, btadzy tam, gdze baba rzadzy, to parobk
nierobijosza, bo za niegod robi / robocy, koché dét-
czi, robi flot, klemstréje, mé ogén - Didbét SY |,
210-211;

2) Purtk

e znanczi wedlé |éteracczégd dokazu - |1€édzczi sztott,
nie je mocno czoérny, nie brékuje bogactwa, brékuje
|édzczich wseczécow, pomocny lédzém na didbel-
sczi ort, kiisy détkama, mani, znaje |édzczé mésle,
chce ofiara za pomoc, pokusny, chcéwi;

e znanczi wedle Stowarza ks. Séchté - mo6tégo rostu,
|&chi, spieklony, chcéwi z rogama / rézkama, nic-
dobri, kusy purtk, smierdzacy, mé tépa, mo ogon,
purtk kosmati, nie je kulawi, mocny, dézny, tazny,
chwatczi, kraftny, wioldzégo rostu, czérny jak sz6dz
(w kominie wémi6to) / uczapony, szkodzy 1édzém,
Purtk to Niemc (robi krziwda Kaszébém) - Purtk
‘zty duch, diabet’ SY IV, 228-229;

3) Smatk
e znanczi wedle |éteracczégd dokazu - Zéje
wspominkama, dzywny, apartny, utrzémuje

w lédzach pamiac smutnéch dzejéw, chce madrim
smutkad podskacéc do chacé robienid, je mu z6l
|édzy, dobrze zéczi 1édzém, smutny, jiscy sa / ja-
dtobi s&, déch z6lu i Iétoscé;

e znanczi wedle Stowarza ks. Séchté: zéczléwi, do-
zérny - opiekunczy, ‘w swiecie wierzen ludowych
nieokreslona blizej postac, bedqca zapewne prze-
zytkiem wierzen poganskich, zepchnieta dzis do roli
diabta’, didbét, nébmtodszi westrzod didbtow, klusy
|édzy (kusi), protektor kurestwa (nierzadu), wézdrzi
jak piakné dzéwcza, psocy lédzom, smutny, wiele
ptacze, je mu z6l 1édzy, moze dsaméatac (opetac) -
Smaétk, SY 'V 95-96.

KLASE I-1l STRZEDNY SZKOLE / GRAMATIKA

Uczniowie 0Opowiddajacy © znankach posobnéch

postacéw przéklejiwajg w wébrénym dzélu pakowégod

papidra kortczi ze stowama / zwrotama. 4. karno dokle-
jiwd weénalazté w Stowarzu ks. Séchté charakteristiczi
postacé didbta do powstatégd zbiéru jegd znankdw.

6. Szkolny razd ze szkotownikama wécygd wnio-
sczi w koérbidbnce. W midzéczasu chatny
uczniowie zapisé€ja wniosczi na tofl€, a szkdlny
monitoréje pisénk. PO koérbidnce uczniowie za-
piséja wécygté wniosczi w zesziwkach.

Prziktadé wnioskow:

e Postace didbtow w dramace Lecha Badkowsczégd
maja pospoélné znanczi / ni maja pospdlnéch znan-
kéw z opisénkama téch pieczelnikéw, zawiartima
w Stowarzu ks. Séchté.

e  Di6bétw metaforowim rozmienim, jakno pierwiostk
ztégd na zemi, od wiedno wéstapuje téz w kulturze
i |éteraturze.

e Dibbét to nié leno dzél fantasticznégo swiata, le téz
podmiot opisénku i ttdmaczenidé swiata i rozmaji-
téch lédzczich dzejaniow.

e Zestbwiajacé cztowieka ze zta wcelonym - didbta,
wézdrzi on wiele gorzi, a to daje do méslénio, ze

noprzéd nolezi székac sktdnnoscé do uléganid
ztému w gwosnéch sercach. (,Dioblé to sg prow-
dzéwi lédze. Jaz za baro” - Smatk, Akt I, Sqd
Nieostateczny”)

Kuncowé ogniwo

7. Szkélny raza z Uczniama podrechowuje uczba. Na
kunc zajacow kozdi szkotdownik rozmieje rozwinac
zdanié: Jeden je swiat, lédzy i di6btow, bo didblé to sq
leno taczi...

8. Jakno domocé zadanié szkdlny zapiséje dl6 tcznidw
polét: Napiszé wépowiédz, w jaczi opiszesz swoj
pozdrzatk na to, co je odpowiedzg na zakunczenié
zdanié: Jeden je swiat, lédzy i di6btéw, bo dibblé to
sq leno taczi... Napiszé wépowiédz na kémputrze na
jednd starnd A4.

Paidéna Waserski

pierszé absolwentka czerénku kaszébsko etnofilologié na Gdun-
sczim Uniwersytece. Robi w biérze Kaszébsko-Pomorsczégo
Zrzeszeni6 we Gdunsku i w Gminnym Ostrzédka Kulturé
w Serakojcach.

‘Hana Makiurét-Snuzék

Gramatika

Zdania podrzadno zesadzoné orzecznikiowé

Zdanié podrzadno zesadzoné orzecznikowé - momé z nim
do uczinku, jezlé podrzadné zdanié odpowiédo na pétania
orzecznika taczé, jak: kim je?, czim je?, jaczi je?, jaké je?, jaczé
je? Podrzadné zdanié moze béc sparticzoné z nadrzadnym
zdanim przé Uzécym zamiondw: kim, czim, jaczi, jaké, jaczeé,
chtéren, chtérna, chtérno, chtérne abd za pdmoca wigzéné: zZe.

Przéktadé zdanidéw podrzadno zesadzonéch orzecznikowéch:

1 nadrzadné 2 podrzadné
Mark je tim, chtérnégo

1 nadrzadné 2 podrzadné
Sniég bét taczi, ze wszddze

wszétcé lubiq. béto bidto.
1 1
- 1 N
o jaczi,
kim | bét?
je? 2 L2

Czwiczenié 1

Przéréwnéj nizi zapiséné pojedinczné i zesadzoné zdania.
Podsztréchni orzeczniczi w pojedincznéch zdaniach i zdania
podrzadné orzecznikowé w zesadzonéch zdaniach.

Pioter je wiedno smutny. - Pioter je taczi, Zze wiedno sa smucy.
Olga Tokarczuk je noblistka. - Olga Tokarczuk je ta, chtérna
dostata N6dgroda Nobla.

Mdj bracyna je strachobléwi. - Méj bracyna je taczi, ze wcyg
mo strach.

Mirk stot sa ptaczléwi. Mirk stot sa taczi, ze czasto ptacze.

Czwiczenié 2

Podsztréchni podrzadné zdania. Zapiszé, na jaczé pétania one
odpowibdaijq.

Deszcz bét taczi, ze wszétcé zmokIé. .......oovevveeeveiecieeeeeeieae
Dobré arbata je tim, co lubid nObarzi. .......cceoeeeeeevecrveeeerrereereenes
Stunce béto taczé, ze para Undszata sa w éfce. ...
Jeleznosc béta tako, ze jesmé muszel€ jic nazod dodém. .........

Czwiczenié 3

Przeszt6tcé pojedinczné zdaniaw zdania zesadzoné z podrzddnym
orzecznikowim. Podsztréchni orzeczniczi i podrzddné zdania
orzecznikowé.

Gutenberg je Odkriweg dréKU. ....cvevveveeeeeereereerecreceeeee e
Moja sosterka béta pierszd na mece. ......ceoeeeeveeeeeeerevereeereeeennnns
Moj tatk je wort dowiérnoté. .....................
Zupa je ju przéréchtowdno do jedzenioé. ...
On je dObIWEE. v
Jegd corka je ambitnd. ...




GRAMATIKA

Czwiczenié 4
Dopiszé podrzddné zdania orzecznikowé. Do kozdégo dopisénégo
zdanié zadoj pétanié.

Jojem tim, (...............7

Mréz bét taczi, (

To potkanié béto taczé, (............... 2)JACZE e
Moja nénka je ta, (.ocvevene..... ?) ChEBINA oo
Krésztof Kolumb bét tim, (............... ?) chtéren .....ocoeeeeeeeeeeenns
Ta Uczba béta tako, (............... Y Z€ et

Czwiczenié 5

Dopiszé taczé nadrzddné zdania, cobé tsadzéc zdania podrzddno
zesadzoné orzecznikowé.

co nébarzi lubia.

ze lepi je sedzec doma.

jaczima widza naju jiny lédze.

, Czegd nObarzi sa boja.

ze tobie w niczim nie pomoga.

Czwiczenié 6
a) W kozdim podputinkce dopiszé co némni dwa stowa tak, cobé
usadzéc podrzddné zdania orzecznikowe.

A e, TACZIH Z€ W catoSCE nie swiécéto
stunce.

B. e tim, czim je ter6.

C. ... ... tg, chtérna wszétko wié.
Do také, ze j6 bé mogt ja czétac

wiele razy.

b) Nacéchuj schematé do powézszich zesadzonéch zdaniéw i za-
piszé na nich, na jaczé pétania odpowibdajq nadrzddné zdania.
Czwiczenié 7

Uziwajqcé leno zdaniow podrzddno zesadzonéch orzecznikowéch,
Opiszé samégo sebie. Twadj opisénk midthé zamikac w se co némni
pidc zdaniéw.

Odpowiescé

Czwiczenié 1

Pioter je wiedno smutny. - Pioter je taczi, Zze wiedno sa smucy.
Olga Tokarczuk je noblistka. - Olga Tokarczuk je ta, chtérna
dostata Nédgroda Nobla.

Méj bracyna je strachobléwi. - M¢6j bracyna je taczi, ze wecyg
mo strach.

Mirk stot sa ptaczléwi. - Mirk stot sa taczi, ze czasto ptacze.
Czwiczenié 2

Deszcz bét taczi, ze wszétcé zmoklé. - jaczi bét?

Dobr6 arbata je tim, co lubia nébarzi. - czim je?

Stunce béto taczé, ze para Undszata sa w |éfce. - jaczé béto?
Jeleznosc béta tako, ze jesmé muszelé jic nazod doddm. - jaké béta?
Moja starka béta ta, chtérna jo chcot dzysd odwiedzéc. - kim béta?
Naja rodné mowa je dl6 nas tim, co kochémé. - czim je?
Wszétczé podsztréchniaté zdania sa podrzadnyma zdaniama
orzecznikowima.

Czwiczenié 3
Gutenberg je odkriwcg dréku. Gutenberg je tim, chtéren
odkrit drék.

Moja sosterka béta pierszd na mece. Moje sosterka béta ta,
chtérna docarta na meta piersz6.

Mdj tatk je wort dowiérnoté. M¢j tatk je tim, chtérnému je
wort dowierzac.

Zupa je ju przéréchtowdnd do jedzeni6. Zupa je tako, ze.
mozna ju ja jesc.

On je dobiwca. On je tim, chtéren dobét.

Jegd corka je ambitnd. Jegd corka je ta, chtérna md ambicje.

Czwiczenié 4

Przéktédowé odpowiescé:

J6 jem tim, (kim jem?) kim j6é bét wiedno.

Mrdéz bét taczi, (jaczi bét?) ze szczipdt w nos.

To potkanié béto taczé, (jaczé béto?) jaczé bé miato ono béc.
Moja nénka je ta, (kim je?) chtérna co dzén robi dld mie potnié.
Krésztof Kolumb bét tim, (kim bét?) chtéren odkrit Amerika.
Ta Uczba béta tako, (jaké béta?) ze jo chatno w ni brét udzél.
Czwiczenié 5

Przéktodowé odpowiescé:

Noznd bala je tim, co nobarzi lubia.

Dzys6 wiodro je taczé, ze lepi je sedzec doma.

Jesmé taczima, jaczima widza naju jiny Iédze.

Cemz6 je tim, czegd nodbarzi sa boja.

Jich odpowiesc je tako, ze tobie w niczim nie pomoga.
Czwiczenié 6

Przéktédowé odpowiescé:

a)

A. Uszti tidzén bét taczi, ze w catoscé nie swiécéto stunice.
B. Moja chécz wiedno béta tim, czim je tero.

C. Naja starka je tg, chtérna wszétko wié.

D. Ta wiérzta je tako, ze j6 bé mogt ja czétac wiele razy.

b)
A. B.

1 1
jaczi i czim |
) : . ?:
bét? 1 2 béta?: 2
C D
1 1
kim E jako E
je? 2 je? 2

Czwiczenié 7

Przéktédowo odpowiesc:

J6 jem tim, kim jem. Jem doktadno taczi, jaczi bét moj ojc
za mtodu. Jem tim, chtéren rozmieje otoczéc jinéch lédzy
zéczléwota. Do te moja 0sobowosc je takd, ze wszétcé mie
lubia. Jem téz taczi, ze nie Iédém sa sztridowac.

Hana Makiurét-Snuzék

profesor Gdurisczégd Uniwersytetu, doktor habilitowdnd
htmanisticznéch néukéw. Opublikowata ksqzczi tikajg-
cé sa gramaticzi kaszébsczégo jazéka, céskéw kaszébizné
na polaszéznd a ttémaczeniéw na kaszébsczi jazék. Je téz
autorkq poezji i ttémaczkq.

